Unión del Pueblo Navarro talde parlamentarioari atxikitako foru parlamentari Isabel Olave Ballarena andreak informazioa eskatu du, jakiteko ea zein funts jaso dituen Nafarroak Genero Indarkeriaren aurkako Estatu Itunaren funtsen banaketatik eta nola jaso dituen. Hona Ekonomia eta Ogasuneko kontseilariaren erantzuna:
Nafarroako Foru Komunitateak ez du parte hartzen autonomia-erkidegoek eta Ceutak eta Melillak Genero Indarkeriaren aurkako Estatu Ituna garatu dezaten estatuak egiten dituen aurrekontu-kredituen banaketan; izan ere, finantza-alderdi horiei dagokienez, Nafarroak araubide berezia dauka –Hitzarmen Ekonomikoa–, eta 2020tik aitzina Nafarroak horren gaineko eskumen osoa daukanez, Nafarroak bere gain hartzen duen zama modura hartzen da ekarpen ekonomikoan, eta ez dio estatuari ekarpenik egiten kontzeptu hori dela-eta.
Nabarmendu beharra dago, bestalde, Nafarroak kontzeptu horretan parte hartu zuela 2018an eta 2019an, 1.736.110 euroko deskontua eginda Estatuari egin beharreko ekarpenean urte horietako bakoitzean, ez baitzen jasota egon 2015eko oinarri-urtean.
Hortaz, auzi hori Nafarroak baliatutako gainontzeko eskumen bereki guztiak bezala tratatzen da.
Hori guztia jakinarazten dut, Nafarroako Parlamentuko Erregelamenduaren 14. artikuluan ezarritakoa betez.

